
GJYKATA SUPREME E KOSOVES — né kolegjin e pérbéré nga gjyqtarét: Lumni
Sallauka, kryetar, Milena Deric dhe Muhamet Rexha, anétar, né ¢éshtjen juridike kontestimore
té paditésit R. J. nga P., té cilin sipas autorizimit e pérfagéson Idriz Ibraj, avokat né Pejé, kundér
té paditurés Kompania Kosovare pér Distribuim dhe Furnizim me Energji Elektrike Sh.A, me
seli né Prishting, Distrikti né Pejé, té cilén sipas autorizimit e pérfagéson L. S., me objekt té
padisé anulim vendimi, kthim né puné dhe kompensimin e pagave, duke vendosur sipas
revizionit té paditésit, i paraqgitur kundér aktgjykimit té Gjykatés sé Apelit t& Kosovés,
Ac.nr.4694/21, té datés 18.04.2024, né seancén e kolegjit t&é mbajtur me daté 27.01.2025, mori
kété:

AKTGIYKIM

Refuzohet i pathemelté revizioni i paditésit R. J. nga P., i paraqitur kundér aktgjykimit té
Gjykatés sé Apelit té Kosovés Ac.nr.4694/21, té datés 18.04.2024.

Arsyetim

Me aktgjykimin e Gjykatés Themelore né Prishtiné, C.nr.555/19, té datés 15.03.2021, né
pikén | té dispozitivit éshté refuzuar si e pabazuar kérkesépadia e paditésit R. J. nga P., me té
cilén ka kérkuar qé t&€ “ANULOHET vendimi i atakuar nr. 11263, i datés 17.10.2018 1 té
paditurés Kompania Kosovare pér Distribuim dhe Furnizim me Energji Elektrike-KEDS sh.a.
Prishtiné-Distrikti né Pejé, me té cilin paditésit i ndérprehet kontrata e punés, si jo e bazuar,
DETYROHET e paditura gé paditésin ta kthej né vendin e tij t& punés teknik pér prishje né
Divizionin e Rrjetit t&¢ KEDS-it Departamenti i Sistemit té Operimit pér Distriktin e Pejés, dhe
té detyrohet e paditura g€ paditésit né emér t€ pagave t€ papaguara t’ia kompensoj shumén prej
15,795.00 €, né emér t€ tatimin né pagé shumén prej 977.87 € dhe né emér t& kontributit
pensional shumén prej 1,631.00 €, me kamaté 8% duke e llogaritur nga data 30.05.2018 e deri

né pagesén definitive si dhe shpenzimet procedurale. Né pikén 1l té dispozitivit ka vendosur qé
secila palé ti bart€ shpenzimet e veta t€ procedurés”.

Gjykata e Apelit t¢ Kosovés, duke vendosur sipas ankesés sé paditésit, me aktgjykimin
Ac.nr.4694/21, té datés 18.04.2024, e ka refuzuar té pabazuar ankesén e paditésit R. J., ndérsa
aktgjykimin e Gjykatés Themelore né Prishting, C.nr.555/19, té datés 15.03.2021, e ka vértetuar.

Kundér aktgjykimit té gjykatés sé shkallés sé dyté paditési né afat ligjor ka paragitur
revizion, pér shkak té shkeljes sé dispozitave té procedurés kontestimore dhe aplikimit té gabuar
té drejtés materiale, me propozim qé Gjykata Supreme e Kosovés té pranoj né térési si té bazuar
revizionin e paditésit, t€ prishé aktgjykimet e instancave mé té uléta dhe léndén ta kthej né
rigjykim.

E paditura nuk ka paraqitur pérgjigje né revizionin e paditésit.

Gjykata Supreme e Kosovés, né procedurén e vendosjes sipas revizionit né kuptim té
dispozitave té Ligjit pér Procedurén Kontestimore (LPK) nga neni 211, 212 dhe 215 gjeti se:

Revizioni i paditésit éshté i pathemelté.

Nga shkresat e 1éndés rrjedhé se paditési R. J., pérmes té autorizuarit té tij té tij me daté
22.11.2018, ka paraqitur padi né Gjykatés Themelore né Prishting, me té cilén ka kérkuar gé té
anulohen si té kundérligjshém vendimi i atakuar nr. 11263, i datés 17.10.2018 i té paditurés
Kompania Kosovare pér Distribuim dhe Furnizim me Energji Elektrike-KEDS sh.a. Prishtiné-
Distrikti né Pejé, me té cilin paditésit i ndérprehet kontrata e punés, si jo e bazuar, té detyrohet e
paditura qé paditésin ta kthej né vendin e tij t€ punés teknik pér prishje né Divizionin e Rrjetit té
KEDS-it Departamenti i Sistemit t€ Operimit pér Distriktin e Pejés, dhe té detyrohet e paditura
g€ paditésit né emér té€ pagave t€ papaguara t’ia kompensoj shumén prej 15,795.00 €, né emér té
tatimin n€ pagé shumén prej 977.87 € dhe né emér té kontributit pensional shumén prej 1,631.00
€, me kamaté 8% duke e llogaritur nga data 30.05.2018 e deri né pagesén definitive, si dhe
shpenzimet procedurale.

Gjykata e shkallés sé paré pas shqyrtimit dhe vlerésimit té shkresave té Iéndés ka nxjerré
aktgjykimin e atakuar C.nr.555/19, té datés 15.03.2021, me té cilin e ka refuzuar si té pabazuar
kérkesépadiné e paditésit, duke vendosur mé decidivisht si né dispozitiv té aktgjykimit té atakuar.

Gjykata e shkallés sé paré né arsyetim té aktgjykimit té atakuar ka theksuar se né bazé té
provave té administruara gjykata ka gjetur sé kérkesépadia e paditésit éshté e pabazuar, ngase
éshté vértetuar se e paditura i ka respektuar né térési dispozitat ligjore né fugi me rastin e
ndérprerjes té marrédhénies sé punés paditésit. Fillimisht me vendimin nr.5671, té datés
30.05.2018, e paditura e suspendon paditésin nga marrédhénia e punés, duke e larguar
pérkohésisht nga puna, duke ia njohur té drejtén e kompensimit té pagés né 50%, sipas nenit 74
té Ligjit t& Punés dhe nenit 9 par 9.2 pika (a) té Kodit Disiplinor. Tutje e paditura ka mbajtur
seancé dégjimore, ku ka konstatuar se paditési me sjelljet e tij kishte vepruar né kundérshtim me
nenin 7 paragrafi 1 nén paragrafi (h) dhe (I) t¢ Kodit Disiplinor, pér shkak se i njejti né
bashképunim me kolegét e tij I. H. dhe F. K. kané kegpérdorur detyrat e punés me géllim gé
vetes ti sjellin pérfitim material né ményré té kundérligjshme. Kjo ngase F. K. dhe I. H., pas

demontimit té stabilimentit elektrik (ormani i ndérprerésit TU 630 kVA) dhe pas konsultimit
paraprak me ish udhéhegésin e ekipit té prishjeve kétu paditésin R. J., i cili iu kishte théné qé
pjesét (zbarrat) té cilat mund té pérdoren ti ruani ndérsa pjesét gé nuk mund té pérdoren ti marrin,
té njéjtit i kané marré dhe i kané shitur n€ vleré prej 82 deri 84 €, ndérsa nga kjo shumé 20 euro
I kishte pranuar paditési R. J.. E paditura me vendimin kontestues i ka ndérpre paditésit
marrédhénien e punés pér shkak se veprimet e tij konform nenit 7 par 1 nén par (h) dhe (1) sipas
Kodit Disiplinor kualifikohen si shkelje té rénda e detyrave té punés. Nga gjendja faktike e
vértetuar gjykata vleréson se e paditura ka vepruar né pajtim me dispozitat e lartcekura dhe né
pérputhje me dispozitén e nenit 85 t& Ligjit t€ Punés kur ka vendosur gé paditésit t’i shqiptoj
masén disiplinore ndérprerja e marrédhénies sé punés. Kjo pér faktin se me rastin e ndérprerjes
sé marrédhénies sé punés paditésit, e paditura ka zbatuar né térési procedurén disiplinore té
paraparé me Kodin Disiplinor dhe Kodit té Punés té saj, si dhe ka zbatuar né térési dispozitat e
Ligjit té Punés, pér kété arsye gjykata vleréson se edhe kérkesa e paditésit pér kthim né vendin
e punés dhe kérkesa pér kompensim té démit material pér shkak té mos realizimit té pagave,
éshté e pabazuar, andaj duke u bazuar né té lartcekurat, vendosi si né dispozitiv t& kétij
aktgjykimi.

Gjykata e Apelit né procedurén ankimore ka vlerésuar se pérfundimi dhe géndrimi
juridik i gjykatés sé shkallés sé paré éshté i drejté dhe i ligjshém, pasi gé aktgjykimi i atakuar
nuk éshté i pérfshiré né shkelje thelbésore té dispozitave té procedurés kontestimore nga neni
182 paragrafi 2, pika b), g), j), k) dhe m) e LPK-sg, gjendja faktike éshté vértetuar né ményreé té
ploté, si dhe drejté éshté zbatuar e drejta materiale, pér ¢cka edhe e ka refuzuar si té pabazuar
ankesén e palés paditése, ndérsa aktgjykimin e gjykatés sé shkallé sé paré e ka vértetuar.

Gjykata e Apelit né arsyetim té aktgjykimit té atakuar me revizion ndér té tjera ka
theksuar se Gjykata e shkallés sé paré ka vendosur né ményré té drejté, si né dispozitivin e
aktgjykimit té atakuar me ankesé, pasi si¢ shihet nga shkresat e 1éndés, paditési ka kryer shkelje
disiplinore si rezultat i sé cilés edhe i éshté ndérpreré marrédhénia e punés. Sipas vlerésimit té
Gjykatés sé Apelit dispozitivi i aktgjykimit t€ ankimuar éshté mjaft i kjarté, i kuptueshém dhe i
pérmbarueshém, e né pérputhje té ploté me arsyet e aktgjykimit duke gené késhtu né harmoni
logjike dhe juridike dispozitivi me arsyetimin. Gjykata e shkallés sé paré i ka arsyetuar té gjitha
faktet me peshé vendimtare pér pathemelésiné e kérkesépadisé sé paditésit, e né lidhshméri me
kété e ka arsyetuar ményrén se si jané vértetuar faktet e ¢éshtjes, e gjithashtu edhe ményrén se si
I ka vlerésuar provat pér secilin fakt té provuar. Gjykata né fjalé i ka arsyetuar té gjitha rrethanat
me peshé pércaktuese duke filluar nga pérgjegjésia e té paditurés, vendimi pér ndérprerjen e
kontratés, ligjshméria e kétij vendimi, e deri te lartésia dhe shkalla e pérgjegjésisé sé té paditurés
pér rastin né fjalé. Né kété kuptim vlerésimet qé ka dhéné gjykata e shkallés sé paré né raport me
ligjshmériné e veprimeve té té paditurés karrshi paditésit, pér rastin né fjalé, i pranon si té tilla
edhe Gjykata e Apelit, pér té cilén ky éshté pérfundim i drejté dhe i pranueshém. Pretendimi i
paditésit se gjykata ka béré shkelje té procedurés kontestimore, nga shkaku se ka déshtuar ti
sigurojé déshmitarét e propozuar dhe té aprovuar nga gjykata lidhur me rastin né fjalé, njé
pretendim i tillé nuk géndron sepse i autorizuari i paditésit, ka kérkuar nga gjykata e shkallés sé
paré gé té revokohet aktvendimi pér dégjimin e déshmitaréve, andaj edhe gjykata e shkallés sé
paré e ka aprovuar propozimin dhe e ka revokuar aktvendimin pér dégjimin e déshmitaréve té
propozuar. Ndérsa pretendimi tjetér ankimor se gjykata e ka refuzuar propozimin pér dégjimin e

auditoréve né cilési té déshmitaréve, njé pretendim i tillé éshté i pa bazuar, sepse pala paditése
nuk ka béré njé propozim té tillé gjaté zhvillimit té procedurés kontestimore. Po ashtu gjykata
ankimore ka vlerésuar pretendimet pér vértetim té gabuar dhe jo té ploté té gjendjes faktike dhe
ka ardhur né pérfundim se pretendimet e tilla nuk géndrojné, pasi gé nga shkresat e Iéndés
konstatohet se té gjitha faktet e céshtjes jané provuar me prova pérkatése té cilat jané
administruar né njé proces té rregullt gjygésor dhe arsyet té cilat i ka dhéné gjykata e shkallés sé
paré kjo gjykaté e pa té pa arsyeshme qé ti pérsérisé edhe njéheré. Eshté vértetuar né ploténi se
paditési ka béré shkelje té rénda té detyrave té punés, kegpérdorim i pozités apo tejkalim i
autorizimeve dhe pér veprimet e pakujdesshme né kryerjen e detyrave gé i shkaktojné déme
pronés apo financave t¢ KEDS-it, nga neni 7 paragrafi 7.1 nén paragrafi (h) dhe (I) t¢ Kodit
Disiplinor té KEDS. Paditési veté i ka pranuar pretendimet e té paditurés me rastin e zhvillimit
té procedurés disiplinore pér shkeljet e pretenduara té té paditurés dhe i njéjti éshté penduar pér
veprimet e veta dhe i njéjti e ka nénshkruar procesverbalin e datés15.05.2018.

Gjykata Supreme e Kosovés, duke u nisur nga njé gjendje e tillé e ¢éshtjes e pranon si té
drejté dhe té ligjshém géndrimin e dhéné né aktgjykimin e gjykatés sé shkallés sé dyté, pasi gé
aktgjykimi i kundérshtuar nuk éshté i pérfshiré né shkelje thelbésore té dispozitave té procedurés
kontestimore dhe as né zbatim té gabuar té sé drejtés materiale, pér té cilat gjykata e revizionit
né kuptim té nenit 215 té LPK-sé, kujdeset sipas detyrés zyrtare.

Pérkundér faktit se pala paditése, pérkatésisht i autorizuari i tij né revizion e paraqitur
éshté thirrur né shkelje thelbésore té dispozitave té procedurés kontestimore, mirépo
shprehimisht nuk ka pérmendur asnjé shkelje dhe nuk ka dhéné asnjé arsye, rreth shkeljeve té
pretenduara té dispozitave té LPK-sé. Si rezultat i késaj, kjo gjykaté ka trajtuar aktgjykimin e
shkallés sé dyté vetém né aspektin e ekzistimit té shkeljeve esenciale té dispozitave té LPK-sé
pér té cilat kjo gjykaté kujdeset sipas detyrés zyrtare. Si rrjedhojé, sipas Gjykatés Supreme
aktgjykimi i atakuar nuk éshté pérfshiré né shkelje esenciale nga neni 215 té LPK-sg, pér té cilat
kjo gjykaté kujdeset sipas detyrés zyrtare, ndérsa pér shkelje té tjera si¢ é&shté konstatuar edhe
mé larté nuk ka pasur pretendime né revizion.

Gjykata Supreme e Kosovés e ka pranuar géndrimin juridik té gjykatés sé shkallés sé
dyté edhe pér zbatimin e té drejtés materiale, duke vlerésuar se né pérputhje me gjendjen faktike
té provuar e drejta materiale éshté zbatuar né ményreé té drejté dhe té ligjshme. Né lidhje me kété
éshté i drejté dhe i ligjshém géndrimi juridik i gjykatave té instancave mé té uléta se e paditura
nuk ka béré shkelje ligjore me rastin e marrjes sé vendimit pér ndérprerjen e marrédhénies sé
punés paditésit. Kjo pér faktin se vendimi i té paditurés nr.11263, i datés 17.10.2018, me té cilin
paditésit i éshté shqgiptuar masa disiplinore — ndérprerje e marrédhénies sé punés, ka rezultuar té
jeté marré pas zhvillimit té ligjshém té procedurés disiplinore dhe vértetimit té drejté dhe té ploté
té gjendjes faktike, ku paditési éshté shpallur pérgjegjés pér shkak té shkeljes sé réndé té detyrave
té punés, kegpérdorim i pozités apo tejkalim i autorizimeve dhe pér veprimet e pakujdesshme né
kryerjen e detyrave gé i shkaktojné déme pronés apo financave té KEDS-it, nga neni 7 paragrafi
7.1 nén paragrafi (h) dhe (1) té Kodit Disiplinor t&¢ KEDS. Né lidhje me kété, referuar shkresave
té 1éndés rezulton se gjykatat e instancave mé té uléta mbi bazén e vértetimit té ploté dhe té drejté
té gjendjes faktike edhe e kané zbatuar drejté té drejtén materiale. Si rezultat i késaj, éshté
provuar fakti se fillimisht me vendimin nr.5671, té datés 30.05.2018, e paditura e suspendon

paditésin nga marrédhénia e punés, duke e larguar pérkohésisht nga puna, duke ia njohur té
drejtén e kompensimit té pagés né 50%, sipas nenit 74 té Ligjit t¢ Punés dhe nenit 9 par 9.2 pika
(a) té Kodit Disiplinor. Tutje e paditura né zbatim té procedurés disiplinore ka mbajtur seancé
dégjimore, ku ka konstatuar se paditési me sjelljet e tij kishte vepruar né kundérshtim me nenin
7 paragrafi 1 nen paragrafi (h) dhe (I) t¢ Kodit Disiplinor, pér shkak se i njéjti né bashképunim
me kolegét e tij I. H. dhe F. K. kané keqpérdorur detyrat e punés me qgéllim gé vetes ti sjellin
pérfitim material né ményré té kundérligjshme. Kjo ngase F. K. dhe I. H. pas demontimit té&
stabilimentit elektrik (ormani i ndérprerésit TU 630 kVA) dhe pas konsultimit paraprak me ish
udhéhegésin e ekipit té prishjeve kétu paditésin R. J., i cili iu Kishte théné gé pjesét (zbarrat) té
cilat mund té pérdoren ti ruani, ndérsa pjesét gé nuk mund té pérdoren ti marrin, té njéjtit i kané
marré dhe i kan€ shitur n€ vleré prej 82 deri 84 €, ndérsa nga kjo shumé 20 euro i kishte pranuar
paditési R. J.. Kété fakt rezulton ta keté pranuar edhe paditési gjaté deklarimit té tij para auditorit
té brendshém me daté 15.05.2018, por edhe né procedurén disiplinore t&€ mbajtur nga e paditura.

Si rrjedhojé, edhe me té drejté &shté vlerésuar nga gjykatat e instancés mé té ulét se
veprimet e paditésit kualifikohen si shkelje té rénda té detyrave té punés gé térheqin pérgjegjési
disiplinore, pér té cilén pérgjegjési disiplinore edhe éshté shqiptuar masa adekuate disiplinore
nga e paditura, né pérputhje me dispozitén e nenit 85 té Ligjit té Punés.

Né lidhje me pretendimin e paragitur né revizion nga pala paditése me té cilin e ka
kontestuar ¢éshtjen e mos dégjimit té déshmitaréve té propozuar I. H. dhe F. K., kjo gjykaté e
vleréson té pabazuar, pasi qé referuar procesverbalit té shqyrtimit kryesor, té datés 24.02.2021,
rezulton se i autorizuar i paditésit e ka térhequr propozimin pér dégjimin e kétyre déshmitaréve.

Gjykata Supreme e Kosovés me rastin e vendosjes sipas kétij aktgjykimi, ka vlerésuar té
gjitha pretendimet tjera sipas revizionit té paragitur, mirépo ka gjetur se jané té pabazuara dhe
pa ndonjé ndikim pér vendosje ndryshe, pér ¢ka edhe ka vendosur si né dispozitiv té Kkeétij
aktgjykimi.

Nga arsyet e paragitura mé lart dhe né pajtim me nenin 222 té LPK-sg, u vendos si né
dispozitiv té kétij aktgjykimi.

GJYKATA SUPREME E KOSOVES-PRISHTINE
Rev.nr.474/2024, daté 27.01.2025

Kryetari i Kolegjit-Gjyqtari

Lumni Sallauka

